
Nd. 60. Frumvarp til laga [54. mál]
um breyting á lögum nr. 116 1951, um breyting á vegalögum. nr. 34 22. apríl 1947.

Flm.: Eiríkur Þorsteinsson.

1. gr.
1. gr. laganna breytist þannig:

a. Á eftir B. 89 kemur nýr liður, svo hljóðandi:
VestOarðavegur: Frá Hrafnseyri inn fyrir Borgarfjörð, um Mosdal og upp

úr honum suður á Barðastrandarveg.
b. Á eftir B. 90 kemur nýr liður, svo hljóðandi:

Lokinhamravegur : Frá Haukadal í Dýrafirði eftir ströndinni til Lokin-
hamra i Arnarfirði.

2. gr.
Lög þessi öðlast þegar gildi.

Greinargerð.
Það hefur dregizt meir en hófi gegnir að ákveða samgöngulínuna til Vest-

fjarðanna, frá Þingeyrarvegi (sem liggur frá Þingeyri fil Hrafnseyrar) á Barða-
strandarveg. Þegar vegalög voru opnuð árið 1951, lágu fyrir Alþingi áskoranir frá
mörgum áhrifamönnum i Vestur-ísafjarðarsýslu og ísafjarðarkaupstað um að taka
inn á vegalög veg, sem tengdi Þingeyrarveg við Barðastrandarveginn. En einhvern
veginn atvikaðist það svo á Alþingi, að vegurinn fékk ekki samþykki meiri hluta
Alþingis þá. Var borið við, að ekki lægi fyrir nægilega fullkomin rannsókn á vegar-
stæðinu. Níl er þessari rannsókn lokið og vegarstæðið talið heppilegast frá Þing-
eyrarvegi, við Hrafnseyri, inn fyrir Borgarfjörð og Dynjandisvog, út í Mosdal, upp
úr honum og þaðan yfir að veginum hjá Vatnsfirði á Barðaströnd. Þessi vegur er
rúmir 50 km að lengd, og er þegar byrjað að leggja hann frá Hrafnseyri. Á svæði
þvi, er vegur þessi tengir við aðalakvegi landsins, dveljast nú 7-8 þúsundir manna.
Er það mikið óréttlæti, ef þessu fólki verður lengur meinað að fá þessa nauðsyn-
legu samgöngubót. Svo virðist sem ýmsir telji, að ráðin hafi verið bót á vegakerfi
fyrir firðina fyrir vestan ísafjarðardjúp með vegagerð yfir Þorskafjarðarheiði. Þá
er eftir 4-5 klst. sigling með bifreiðar á skipum til Ísafjarðar. Aftur á móti er að
komast á samfellt vegakerfi milli allra kauptúna vestan Ísafjarðardjúps allt til Arn-
arfjarðar.

Það ætti öllum íslendingum að vera ljóst, hversu mikið áhugamál það hlýtur
að vera fólki á eins afskekktum stöðum og hér er um að ræða að komast i akvega-
samband við aðalakvegi landsins, enda virðist hér koma til greina fullkomin þjóðar-
nauðsyn.


